
LAWRKHAWM

 Mizoram Larsap Gen-
eral Dr. Vijay Kumar
Singh, PVSM, AVSM,
YSM (Retd) chuan 13.8.
2026 khan Mizoram Pub-
lic Service Commission
(MPSC) Member atan Pi
K. Lalrinzuali, IAS (Retd)
chu Durbar Hall, Lok Bha-
van, Aizawlah rinawmna
thu tiamtirin a la lut.
 Ni 10.8.2026  khan
Chief Minister Office
Cabinet Room-ah Chief
Minister Pu Lalduhoma
kaihhruaiin Council of
Ministers Meeting neih a
ni a, Department hrang
hrang a\anga rawtna 23
an pawm a, Mizo hnam
hla atan ‘Ro min relsak
ang che’ an pawm bawk.
 Mizoram puma neih
mek SIR of Electoral Rolls
2026, final electoral roll
tarchhuah ni tura ruat ni
6.9.2026 chu Pathianni a
nih avangin Mizoram
CEO chuan ECI-ah sawn
a dil a. He dilna hi ECI
chuan pawmsakin ni
7.9.2026 ah final elec-
toral roll hi tarchhuah a
ni dawn ta a ni..

(Phek 2-na-ah zawmna)

RD&AD Minister hovin Directorate of
Local Administration-in Half Yearly

Review Meeting nei
Directorate of Local Administration Half Yearly Review Meeting

ni 6.8.2026 khan Directorate of Local Administration Conference Hall-ah
neih a ni a, RD&AD Minister Prof Lalnilawma chu khuallian niin, RD&AD
Additional Secretary Pu V. Lalengmawia’n meeting hi a kaihruai a ni.

SIRDPR Mizoram
sirdpr_mizoram
SIRD&PR Mizoram

Minister chuan thu sawiin,
Local Administration-a thawktute chu
an pawimawhna hre thar turin a chah
a, Grassroot level-a hmasawnna thlen
theitu an nih hria a, hmalakna reng
reng chuan intodelhna ngai
pawimawh tel zel thei se; chumi chu
kan ram hma thlir, Vikshit Bharat @
2047 a puitlin theih nana tha kan
thawh ve theihna kawng pawimawh
tak a nih thu a sawi a. 15th Finance
Commission-a theihtawp an chhuahna
rah hmuh tur a awm zel chu tha a ti a.
Sawrkar hnathawk tha kan nih
theihnan leh nasa zawka sawrkar tana
kan thawh ve theih nan transfer hlau
lo leh hreh lo ni theuh turin thawktu
te a fuih a, Directorate pawhin
hmalakna huang zauh zel a tul thu a

sawi bawk.
Local Administration Direc-

tor Dr. Lalngura Tlau pawhin thu
sawiin, Half Yearly Review Meet-
ing buatsaih a ni chu lawmawm a tih
thu a sawi a. Minister te leh Secre-
tariat lama hotute awm laia an
harsatnate leh an hmalaknate pho
chhuahna hun remchang tak a ni tiin,
Directorate chhunga thawkte ngei
pawh kan inhriat chian tawnna, eng
hna nge kan thawh kan inhriat  fiah
tawnna hun a nih thu a sawi a.
Thawktu zawng zawngte mahni
hlawh phu anga theihtawp chhuah a
hna thawk \heuh turin a fuih a ni.

Half Yearly Review meeting-
ah hian District hrang hrang a DLAO
te leh

  Editorial :

(phek 1-na ami chhunzawmna)
RD&AD Minister hovin Directorate of
Local Administration-in Half Yearly

Review Meeting nei

........ Autonomous District Council pathuma Local administra-
tion a thawktute biak hmuhtheihna hmangin an tel a. Dis-
trict tinte hmalakna tarlan niin, 15th Finance Commission
sum an hman dan te, an harsatna te leh an mamawh te
ngaihthlakna hun hman a ni bawk.

Directorate of Local Administration chhunga branch
hrang hrang Accounts, Establishment, Loan, Plan, RGSA,
Technical leh VC te a\angin staff an neih dan te, an hnathawh
te leh an thlenchin report an tarlang a, zawhna leh chhanna
hun hman nghal a ni bawk a ni.

Half Yearly Review Meeting hi Joint Director, Di-
rectorate of Local Administration Pu Lalchawimawia’n
lawmthu sawiin a khar a ni.

Ruahmanna \ha siam
Ram leh khawtlang hmasawnna tur

atan leh kan hmalakna kawng tinrengah
hian ruahman lawkna \ha kan neih loh
chuan a nih tur ang a ni pha lo fo \hin.
Chuvangin, hmasawnna hna kan thawhna
kawng hrang hrangah hian ruahman
lawkna \ha nei a, hmathlir thui tak kan
nei a pawimawh fo \hin a ni.

Ram leh hnam, khawtlang hma-
sawnna atan hian ruahmanna \ha siam
kawngah \an kan lak a \ul hle a.
Khawtlang hruaitute hian khawtlang kan
kaihruaina kawngah hian kan veng/khua
hmasawnna atan ruahmanna \ha leh
daihrei tur, hruaitu kan nih chhung chauh
emaw a hlawkna mi tlemte in an dawn tur
emaw chauh ruahmanna siam lova,
daihrei tur leh khawtlang/veng mipuite
chhawr \angkai theih tura ruahmanna \ha
kan siam a pawimawh hle a ni.

Kan ram leh khawtlang hmasawn-
na tur hian ruahmanna \ha leh daihrei,
mipui nawlpuiin an chhawr \angkai theih
tura ruahmanna kan siam a, chumi
tihlawhtling tur chuan chak taka kan
bawhzui a ngai \hin a, khawtlang hruaitute
leh mipuite pawh kan \anho thiam a ngai
fo \hin a ni.

Ruahmanna \ha tak nei mah ila, a
buhzawina kawngah kan \uan a fum leh
hle si chuan awmzia a nei thei dawn lo a
ni. Chuvangin, ruahmanna \ha tak kan nei
ang a, chumi ruahmanna \ha chu tihlawh-
tling tur chuan chak taka kan bawhzui a
ngai a, \anrual tlan a pawimawh hle a ni.
GPDP kan siamte hi ruahmanna (plan-
ning) a ni tih hre reng chungin kan
duhthusam ringawt ni lo, kan khua/veng
mamawh kan hriat chian a, chumi mila
ruahmanna kan siam \hin a ngai a ni.

Ni 28.7.2026 khan Mizoram Sawrkar RD&AD
chuan hetiang hian VB:G RAM G

chungchangah hriattirna a chhuah:
Viksit Bharat : Guarantee for Rozgar and Ajeevika

Mission (Gramin) Scheme (VB:G RAM G) hnuaia ni 125
inhlawhna hi dik tak leh felfai taka kalpui tur a ni a. VB:G
RAM G Act, 2025-a zawm tur leh tih turte bawhchhiat a
nihin a bawhchhetu chu Section 27 of the VB:G RAM G
Act, 2025-in a sawi angin Rs. 10,000/- (sing khat) thleng
chawitir theih an ni ang.

Sub-section 2 of Section 28 of the VB:G RAM G
Act, 2025 in a sawi angin RD&AD chuan VB:G RAM G
Scheme, 2026 hnuaia dan bawhchhiate pawisa chawitir
thei turin a hnuaia Officer-te hi a puang:

1. Commissioner & Secretary, RD & A Department
2. District Programme Coordinator, VB:G RAM G
3. Programme Officer, VB:G RAM G

Ni 1.8.2026 khan MzSRLM, Lunglei RD
Block hnuaia BMMU bul tuma Lunglei Chanmari-
a DAO Office tuala Block Mela, 2026 buatsaih
chu Block Mission Director/BDO, Lunglei RD
Block Pi Grace Lalremdiki Sailo chuan a hawng.

Lunglei Block Mela, 2026-ah hian khaw
paruk a\angin SHG pasarih leh member pariat inpho
chhuakin, stall pasarih siam a ni a. SHG-te kut
chhuak – puan leh kut themthiam thil chi hrang
hrang te, an thar chhuah thlai hnah leh thlai rah chi
hrang hrang te, thei rah leh thei tui te, aieng,
hmunphiah leh ei leh in chi an siam chhuah hrang
hrangte lei theih tura chhawp chhuah a ni a. Mipui
pawhin an hlut hle a. Item hrang hrang hralhna a\ang
hian Rs. 1,01,230/- hmuh a ni.

Block Mela, 2026 nei
NIRD&PR, Hyderabad leh RD&AD,

Mizoramte \angkawp buatsaihin ni 30.7.2026 khan
SIRD&PR Auditorium-ah State leh District offi-
cial-te tan ni 2 awh tur ToT Programme on VB-G
RAM G buatsaih hawnna neih a ni a, RD&AD Min-
ister Prof. Lalnilawma’n Khuallian niin a hmanpui.

Minister chuan VB-G RAM G chu
MGNREGA hming thlakna leka ngai lovin Mizoram
hmun kilkhawrberte hmasawnna hmanrua anga ngai
turin training tura lo kalte chu a fuih a, inhlanthar
lehna nen hna thawk turin a fuih a ni.

Minister chuan VB-G RAM G-ah chuan VB
(Viksit Bharat) lai chu a pawimawh a tih thu sawiin,
Gram Panchayat (VC)-te tel lovin Mizoram leh India
chuan hma a sawn thei lo, a ti a. Chief Minister pawhin
a lo sawi tawh \hin angin Mizoramin 2047-ah chuan
India ram GDP-ah 1% tal thawh ve a tum pawh gram
panchayat level a\anga kan thawhho chuan kan tih
theih ngei a rin thu a sawi a. VB-G RAM G hnuaia
ngaih pawimawh tur hrang hrang te chu an nihna tak
paw chhuak zo tura hnathawh a nih theih nana \an la
tura sawmin, training \ha leh hlawkthlak tak an neih
theih nan duhsakna a hlan bawk a ni.

Training hawnna hun hi SIRD&PR Direc-
tor, Pu R. Lalremsanga’n a kaihruai a, Course Co-
ordinator Dr. C. Lalthlansanga chuan report tawi
pein, Asso. Prof. Dr. Khawlsiamthanga Khawlhring
chuan lawmthu sawiin hun a khar a ni. He training-
ah hian NIRD&PR, Hyderabad a\angin Dr. V.
Suresh Babu (Asso. Prof. & Head, CWEL) leh Dr.
GVK Lohidas (Asst. Prof., CWEL) te an tel a ni.

RD Minister-in hmanpui

District Panchayat Resource Center
(DPRC) Auditorium, Saitualah Saitual District
huam chhunga Village Council-te tan ni 3 chhung
awh training an buatsaih a, ni 29.7.2026 khan
DLAO Pu V. Laldinsanga’n training hawnna hun a
hmanpui a, ni 31.7.2026-a Training kharna hun a
hmanpui bawk.

He training-ah hian DPRC, Saitual Head
Faculty Pi Laldinmawii; Addl. Faculty Pu Lallian-
sanga; DPMU Pu Lalhmangaihzuala leh Pi Lalhlim-
puii Sailo leh Er. Lalpektluanga, Sr. EE, PHED
ten zirtirna VC kalkhawmte hi an pe a ni. Pi Lal\an-
puii, ARDO leh Pu David Lalchhuanawma, AE-
ten certificate hlanna an nei a ni.

VC-te tan training buatsaih

Artificial Intelligence, AI tiha kan sawi \hin hi kum zabi 21-naa thil thar lo chhuak tawh zinga
hringnun thlak danglam nasa thei ber a ni hial awm e. ‘Artificial Intelligence’ tih chu computer leh khawl
dang tena an thil tawn azira chet, zir, siam, mahni insiamrem, etc., theihna an neih hi a ni ber a. AI lo
chhuah hma chuan computer-te hian mihringin tihtur Code hmanga a pek chin bak chu an tithei ngai lo.
A awlsam zawng chuan mihring chhia leh \ha hriatna ang hi AI hmang hian computer-ten an nei chho ta
tihna a ni. AI hi damlo enkawlnaah te, zirna inah te, huan thlai enkawlnaah te, sum leh pai sawngbawlnaah
te, ram enkawlnaah te leh nitina digital thil kan khawihah te hian an hmang chho mek a ni.

ARTIFICIAL INTELLIGENCE (AI)

Mihringin AI hmanga thil kan tih theihte zinga
hlu em em pakhat chu kan thiltih rang lehzual zawk
leh dik zawka kan tih theihna hi a ni. AI chuan
thumal tam tak reilote chhungin a chhiarin, a
pawimawh laite a lakhawm nghal zung zung thei a;
thil thlen tawh \hin dante hmangin tun hnua a awm
zel dan tur te a chhut thei a; thil tihnawn tihnawn
ngai ang chite pawh khawl hmanga amaha lo
inchingfel mai turte pawhin a siam thei bawk.
Hengte avang hian mihring tan thutlukna siam
kawngah awlsam tein thu pawimawhte phuahkawm-
in thurawn \ha tak tak a pe thei a ni. AI chuan tuna
mihringin hna anga kan thawh \hin tam tak hi a
rawn luahlan chho \an mek a; a eng zawnga thlir
erawh chuan data science lamah te, cyber security-
ah te, robot siamnaah te, online hmanga thil zawrh
kawngah te mihring tan eizawnna kawng thar a
hawng nasa hle thung a ni. “Computer leh khawl
thil thiam a ngai”, tiin kawng a bo viau emaw kan
ti mai thei; mahse tunlai \hangtharte hi phone leh
computer khawvela seilian an nih avangin a hranpa
a inzir kherlo pawhin heng hna thar AI-in a rawn
siamte hi an ban pha zung zung dawn niin a lang.

Microsoft dintu Bill Gates-a chuan, “AI chu
Computer leh Internet anga hmasawnna kawnga thil
pawimawh tak a ni,” tiin a sawi a. Scientist
hmingthang tak Stephen Hawking-a chuan, “AI
thiltihtheihna a san lutuk chuan mihring
khuahkhirhna hnuai a\anga a talchhuah hun ala
thleng ang,” tiin a sawi thung. Chuvangin, AI hi a
pawng-a-taka lo hlauh ringawt emaw, \hatlohna
neilo ang maia lo fak chiam chiam chi a ni lo tih a
tichiang hle. Chem hriam tak hi naupang kuta a
awm chuan thil \halo thlentu a ni thei a, chutih

rualin ei rawngbawltu thiam tak kutah chuan thil
\angkai tak a ni thei. Hetiang tho hian AI pawh hi
hmanraw thar a ni a, a hmangtu kutah a \hat leh
\hatloh chu a innghat thui hle dawn a ni. Chuvangin,
tun a\ang hian Sawrkar, zirna in, sumdawnna leh
chhungkaw tinah a \ha zawng leh \angkai zawnga
hman a nih theih nana hmalak \an nghal a ngai a ni.

|halai zawkte tan AI in an hna tur a nuai bo
sak hlau tura inzirtir aiin AI hmang \angkaia hna an
thawh theih dan tur zirtir a fuh ang. AI chuan mihring
tih theihloh tam tak tithei mahse mihringte min ti
mihringtu – remhriatna, lainatna, lungngaihna,
hlimna, khawngaihna te hi a nei thei ngai dawn lo
a, mihring chu engtikah mah heng kawngah te hian
min tluk thei dawnin a lang lo.

Artifical Intelligence hi thil \angkai tak niin,
mihring khawsakte kawng hrang hrangah tiawlsam
chho dawn mahse, a hman dan tur diklo a hman a
nih chuan mihringte tana mangkhawng a ni thei thung
a. Industrial Revolution alo awm pawh khan khawl
khan mi tam tak an hna a\angin a bantir a, chutih
lai mek chuan mi tam tak tan hna thar a siamsak
bawk. Chuvangin, zawhna kan inzawh tur chu “AI
in ka hnathawh tur a nuaibo ang em?” tih niloin
“Eng hnate hi nge thawh tur \ha awm chho ang?
He thil thar hmang \angkai tur hian eng thiamna
nge ka lo zir ve ang?” tih zawk hi a ni. Industrial
Revolution-in mi tam tak eizawnna a tihtawp sak
ang chiah khan AI pawh hian eizawnna \henkhat a
titawp chho mek zel a; a tuartu zinga tello a, a
hmang \angkaitu zinga tel tur chuan tun a\anga zir
ngaite kan zir a, dan siam ngaite kan siam a,
kawhhmuh ngaite kan inkawhhmuh chhoh lawk sa
a \ha hle ang.

- Lalchhandama Lailung,
Senior Core Faculty (IT),

SIRD&PR, Mizoram.

Ni 10.8.2026 khan Diakkawn YMA Hall,
Kolasib-ah VB-GRAM G Act, 2025 zirhona leh
inhrilhhriatna hun, 'Panch Sammelan' chu Kolasib
District-a VC hruaitute tan buatsaih a ni a, Pu
Lalmuan Puia, Project Director, DRDO, Kolasib
District chuan a hawng. Pu John Lalmuankima
Ralte, Faculty, ETC (K); Pi T. Lalchhanhimi, Fac-
ulty, ETC (K) leh Pu L.R. Lalrinmawia Hnamte,
Head Faculty, DPRC ten zirtirna an pe a ni.

Ni 11.8.2026 khan District Level Panch
Sammelan chu DC Conference Hall, Saitualah neih
a ni a, Addl. DC Pu Lallawmawma chuan khuallian
niin a hmanpui. Saitual District huam chhunga VC
tin a\angin aiawh pakhat \heuh an tel a ni. Hun
kaihruaitu Pu V. Laldinsanga PD& ADPC pawhin
thu sawiin,  Dr. KT Pakhuangte, Asso. Prof.,
SIRD&PR leh Pu David Lalchhuan-awma, AE,
DRDO Saitualte’n zirtirna an pe a ni.

Ni 12.8.2026 khan Serchhip District
chhunga VC tin aiawh leh field staff-te tan District
Level Paanch Sammelan chu BDO Conference Hall
Serchhip-ah neih a ni a. Pu Paul L Khuma, DC/
DPC chuan khuallian niin he hun hi a hmanpui. He
hun hi Dr. Malsawmtluanga Fanchun, PD, DRDO-
in a kaihruai a. Pu Stephen Laltlansanga Auhmun,
ARDO chuan zirtirna a nei a ni.

Ni 13.8.2026 khan Chhim Veng YMA Hall,
Mamit-ah District Level Panch Sammelan neih a
ni a, Pu Suvigya S Chandra, DC leh DPC ni bawk
chu Khual Lian a ni a, Pu Lalchhanhima, PD/Addl.

VB - G RAM G District Panch Sammelan neih a ni
DPC chuan hun a kaihruai. Pu J.Lalremruata, MIS,
Nodal officer leh Pu Remlalnghaka, TA ten zirtirna
an nei a, zawhna leh chhana hun hman a ni bawk.

Ni 13.8.2026 khan VB-G RAM G chung-
chang inhrilhhriatna 'District Level Panch
Sammelans' chu DRRC Hall, DRDO, Siaha-ah
DRDO Project Director Pu M. Misael kaihhruaina
hnuaiah neih a ni a, DC Pu VL Hruaizela chuan he
hun hi a hmanpui. Pi Zorinsangi, BDO, Siaha leh
Pu C. Lalremruata, WM ten zirtirna an pe a ni.

Ni 13.8.2026 khan Khawzawl District
chhunga VC leh VLGRC-te tan ‘District Level Panch
Sammelan’ chu DC Conference Hall, Khawzawlah
neih a ni a, Khawzawl DC/DPC Pu K. Vanlal\hiana,
chuan khuallian niin a hmanpui a. Pu K. Lalhmuak-
liana, PD/APC, Khawzawl District chuan a kaihruai
a, Pu Timothy R. Lalhmangaiha, BDO/PO; Pu James
Ronghaka, APO leh Pu F. Malsawmtluanga, RAO
ten zirtirna an pe a ni.

Ni 13.8.2026 khan Cultural Heritage Cen-
tre, Lungleiah District Level Panch Sammelan
buatsaih a ni a, DC/DPC Pi Navneet Mann chuan
Khuallian niin a hmanpui a, Pi Zoramdini, PD,
DRDO/ADPC chuan kaihruaiin, Pi HK Lalrin-
tluangi, MIS Nodal Officer leh Pu Ramnunsanga,
Works Manager te’n zirtirna an pe a ni.

Ni 22.7.2026 - 14.8.2026 chhunga
Training neihte

Trg. on Income Generating Activities for SHGs /
Rural Women under NRLM-I @ SIRD&PR,

Durtlang Leitan. Course Director : Dr. Margaret
Lalbiakthangi, Associate Professor, SIRD&PR.

Trg. on Bio-Diversity and Disaster Management @
SIRD&PR, Durtlang Leitan. Course Director:  Dr.

Lalhruaitluangi Sailo, Sr. Core Faculty, SIRD&PR.

ToT on VB-G RAM G for Block Level Officials
under RD&AD (Batch II) @ SIRD&PR, Durtlang

Leitan. Inaugurated by Pu V. Lalengmawia, Addl.
Secy, RD&AD. Course Director : Dr. C.

Lalthlansanga, Sr. Core Faculty, SIRD&PR.

Trg. on Post-Harvest processing for SHGs/Rural
women under NRLM @ SIRD&PR, Durtlang

Leitan. Course Director : Dr. Margaret
Lalbiakthangi, Associate Professor, SIRD&PR.

Trg. on Piggery and Poultry Management under
NRLM at Muthi YMA Hall. Course Director:  Dr.

Lalhruaitluangi Sailo, Sr. Core Faculty, SIRD&PR.

Ni 20.7.2026 a\anga neih \an Parliament
Monsoon Session, 2026 chu ni 13.8.2026 khan
tiamchin awm lova tihtawp a ni. He Monsoon Ses-
sion, 2026 (Lok Sabha & Rajya Sabha)-ah hian
Bill 12 passed a ni a, chungte chu:

1. The Pub-
lic Examinations
(Prevention of Un-
fair Means)
Amendment Bill,
2026.

2. The Pre-
vention of Insults to
National Honour (Amendment) Bill, 2026.

3. The Registration of Births and Deaths
(Amendment) Bill, 2026.

4. The Supreme Court (Number of Judges)
Amendment Bill, 2026.

5. Demands for Excess Grants 2022-23,
The Appropriation (No 3) Bill.

6. The Bankers' Books Evidence Bill.
7. The Taxation and Other Laws (Amend-

ment) Bill, 2026.
8. MSME Development (Amendment) Bill.
9. The Tribunals Reforms Bill, 2026.
10. Kerala (Alteration of Name) Bill.
11. The NCDC (Amendment) Bill.
12. Mines and Minerals (Development and

Regulation) Amendment Bill.

House 2 - Rajya Sabha leh Lok Sabha te
chuan Foreign Contribution (Regulation) Amend-
ment (FCRA) Bill, 2026 chu Joint Parliamentary
Committee (JPC) zirchian leh atan an la dah thung
a ni.

Monsoon Session zo

Orientation Course on RD Schemes for Non-
Officials - II @ SIRD&PR, Durtlang Leitan. Course
Director : Dr. Malsawmdawngliani Fanai, Associate

Professor, SIRD&PR.

Premier League 2026 -2027
Season \an a ni

 NIRD&PR, Hyderabad leh SAU-MISSAT,
Mizoram \angkawpin ni 2 awh Viksit Bharat-
Guarantee for Rozgar and Ajeevika Mission
Grameen (VB - G RAM-G) on Social Audit train-
ing SIRD&PR, Durtlang Leitan-ah ni 28 & 29.7.
2026 khan a buatsaih a. Training hawnna hun hi Pi
C. Laltleipuii, Director, Social Audit Unit chuan
kaihruaiin, Pu R. Lalremsanga, Director, SIRD&
PR chuan training hawnna hun hi a hmanpui.

Pu R. Lalremsanga, Director, SIRD&PR
chuan MGNREGS thlaktu VB - G RAM G hian
khuarei daih leh huapzo zawka \hingtlang
hmasawnna (Rural Development) kalpui hi a tum
ber a nih thu a sawi a. Hemi tihhlawhtlin theih nana
thil pawimawh tak pakhat chu Social Audit a nih
thu leh Social Audit hi sum ziah fel dan endik leh
fel lo lai awmte zawnchhuah tumna ngawr ngawr
ni lovin, Sawrkar hmasawnna hnathawhte a nih ang
takin mipuiten an \angkaipui em tih hi a thil tum
pawimawh ber pakhat a nih thu SIRD&PR Direc-
tor chuan a sawi bawk a ni.

He training-ah hian Serchhip District, Mamit
District, Aizawl District, Champhai District leh
Saitual District a\anga Block Resource Persons
(BRPs)  leh SAU Staff mi 34 hnenah training pek
an ni a. Training chhung hian NIRD&PR a\anga
mithiam lo kal, SAU Master Trainer leh SIRD&PR
a\anga mithiamten zirtirna an pe a ni.

Viksit Bharat - Guarantee for Rozgar and
Ajeevika Mission Grameen (VB - G RAM G) on
Social Audit Training hi ni 23 - 24.7.2026 chhung
khan Mizoram chhimlam (Southern Region)-a DRP
leh BRP mi 27-te tan ETC, Pukpui, Lungleiah
buatsaih a lo ni tawh bawk a ni.

VB - G RAM G on
Social Audit Training nei

Mizote’na Football League kan en tam berte
zinga mi English Premiere League chu ni 22.8.2026
khan khelh \an a ni a, inkhelh dan tur (fixture)
hetiang a ni:

August, 22 (Sat) :
12:30 AM : Arsenal vs Coventry City
5:00 PM : Hull City vs Man United
7:30 PM : Ipswich Town vs Sunderland
7:30 PM : Everton vs Crystal Palace
7:30 PM : Nottm Forest vs Leeds United
10:00 PM : Brentford vs Spurs

August, 23 (Sun) :
6:30 PM : Man City vs Bournemouth
6:30 PM : Brighton vs Aston Villa
9:00 PM : Newcastle vs Liverpool

August, 25 (Tue) :
12:30 PM : Fulham vs Chelsea

August, 29 (Sat) :
12:30 PM : Crystal Palace vs Man City
5:00 PM : Liverpool vs Nottm Forest
7:30 PM : Coventry City vs Hull City
7:30 PM : Bournemouth vs Everton
10:00 PM : Spurs vs Newcastle

August, 30 (Sun) :
6:30 PM : Chelsea vs Brighton
6:30 PM : Leeds vs Brentford
6:30 PM : Sunderland vs Fulham
9:00 PM : Man United vs Ipswich Town

September, 1 (Tue) :
12:30 AM : Aston Villa vs Arsenal

September, 5 (Sat) :
12:30 AM : Ipswich Town vs Liverpool
5:00 PM : Newcastle vs Bournemouth
7:30 PM : Brentford vs Sunderland
7:30 PM : Nottm Forest vs Spurs
7:30 PM : Man City vs Coventry City
7:30 PM : Fulham vs Crystal Palace
7:30 PM : Brighton vs Leeds
10:00 PM : Hull City vs Aston Villa

September, 5 (Sun) :
6:30 PM : Everton vs Man United
9:00 PM : Arsenal vs Chelsea

(chhuak lehah chhunzawm tur)



Vol. XVII Issue No. 8 August, 2026 :  Monthly SIRD&PR Newsletter,  Mizoram : Aizawl   P - 8

Published by R. Lalremsanga on behalf of State Institute of Rural Development &
Panchayati Raj, Mizoram, Durtlang Leitan, PIN - 796015.

Phone : (0389) - 2362551; e-mail: dirsirdmz@gmail.com & mzsird@gmail.com;
Website:sirdpr.mizoram.gov.in.

Funded under RGSA through Directorate of Local Administration Deptt., Govt. of Mizoram.
Printed at Ebenezer Offset, Luangmual Vengthlang, Aizawl.

 RD Minister hovin meeting nei
Kawrthah North Village Council chuan Deen Dayal Upadhyay Panchayat Satat Vikas, 2025

hnuai-ah "Clean & Green Panchayat" lawmman pakhatna an dawn lawmna ni 24.7.2026 khan an
khuaah an buatsaih a, Chief Minister Pu Lalduhoma chuan khuallian niin a telpui a. Pu B. Lalchhanzova,
Minister, I&PR chuan Chief Minister hi a \awiawm a ni.

CM-in Kawrthah North National Award lawmna hmanpui

huangah Kawrthah North chu
pakhatna in lo ni a. He khaw-
tlang hian India ram hmathlir
Viksit Bharat 2047 leh Mizo-
ram hmathlir Viksit Mizoram
2047 te tihhlawhtlinna
kawngah hna in thawk \ha
tihna a ni ta a ni, a ti bawk.

Kawrthah North hian,
thingtlang mipuite hian Sus-

tainable Development Goals tihhlawhtlinna
kawngah thil tam tak an ti ve thei a. Infrastructure
lian pui pui nena bultan kher lovin, mipui
tangrualten hna ropui tak an thawk thei a ni, tih kha
in tilang a ni, a ti.

Mamit district chhunga Kawngpui hrang
hrang chungchanga hmalakna leh hmachhawpte a
sawii, Mamit district-a sorkarin hmasawnna hna a
kalpuite a tarlang bawk.

Pu B. Lalchhanzova, FCS & CA Minister
pawhin thu a sawi a, Dr. Lalngura Tlau, Director,
LAD chuan Kawrthah North in he lawmman ropui
tak an dawn dan tlangpui a sawifiah bawk

Kawrthah North-ah hian in tinin LED Bulb
an chhi vek a, an VC hian ngaw nei tha hle mahse
phun belh zel tur Thing tiak kuina Green House an
nei a, kumtin an phun belh a. In tinin LPG Connec-
tion an hmang a, Plastic bawlhhlawh zawng zawng
VC ten an lei (buy back) a, an khaw chhung a fai
em em reng bawk a ni.

Award lawmna inkhawm hi Pu Lalawmpuia
Khiangte chuan a kaihruai a, Rev. PC Lalropuian
hunserh a hmang a, Pu C. Lalbiakmawia, VCP
chuan kal khawmte lawmna thu a sawi a ni.

Chief Minister chuan,
PIB Press Release-a a lan
danin India ramah hian village
(thingtlang khua) hi 6,65,000
a awm a, Rural Local Body
(VC kan tih ang hi) hi 2, 68,000
(nuaih hnih sing ruk leh sang
riat) an awm bawk a. He tizat
thingtlang khaw zinga - Minis-
try of Panchayat “Clean &
Green Panchayat 2025” lawmman pakhatna dawng
thei khua, Kawrthah North hnathawh hi a ropui ka
ti a. A lawmnaah pawh hian rawn tel loh chi niin ka
hre lo a ni, a ti.

Kan sorkar hi hmathlir thui tak neia ke pen
kan ni a. Kan long term vision chu kum 2047-a
India ram GDP-a zaa pakhat (1%) lo thawhchhuah
ve theih hi a ni. Chu hmathlir tihlawhtling tura kan
tihtur hmasa chu khaw tinte Sustainable Develop-
ment Goals tihpuitlin hi a ni. Khaw hrang hrangte
SDG Index en theihna SDG Dashboard kan siam
a, khaw tin data kan lakhawm a. Kan hmalakna
pawhin rah \ha a chhuah a. NITI Aayog-in tun hnaia
Second Edition of District Sustainable Develop-
ment Goals Index Report a tihchhuahah khan India
hmarchhak bialah Hnahthial District chu 1-na a ni
a, Champhai District chu 2-na a ni a, Kolasib Dis-
trict chu 9-na a ni a. District dang zawng zawngte
pawh hi a ti\ha pawl (front runner) an ni vek a ni, a
ti bawk.

Kan hmathlir dikzia tilang fiah turin Minis-
try of Panchayati Raj chuan Village Sustainable
Development Goals hi a rawn vei ve chiah a. India
ram pumah intihsiakna a kalpui a, Clean & Green


